
1. Chwedl– Gall gweithio ym maes adeiladu fod yn beryglus  
Chwalwyr 
• Diwydiant adeiladu’r DU yw’r mwyaf diogel yn Ewrop. Mae gan bawb ran i’w chwarae wrth 

gymryd cyfrifoldeb am Iechyd a Diogelwch. 
• Mae sŵn, llwch, baw a deunyddiau peryglus i gyd yn cael eu rheoli’n ofalus gan systemau 

gweithio diogel, arwyddion diogelwch ac asesiadau risg. 
• Ni fu adeiladu erioed yn fwy diogel. Mae canllawiau llym yn eu lle, rheolir yr holl 

ddeunyddiau gan systemau gweithio diogel, ac mae hyfforddiant Iechyd a Diogelwch 
cyflawn yn orfodol. Hefyd, mae iechyd meddwl yn cael ei gymryd o ddifrif, gyda 
Swyddogion Cymorth Cyntaf Iechyd Meddwl mewn llawer o weithleoedd. Mae cynnal 
amgylchedd diogel a chroesawgar yn brif flaenoriaeth i bawb. 
 

2. Chwedl – Mae adeiladu yn gorfforol feichus 
Chwalwyr 
• Mae amrywiaeth eang o yrfaoedd ym maes adeiladu a all olygu gweithio mewn ystod eang 

o leoliadau a gweithleoedd, gan gynnwys safleoedd adeiladu, swyddfeydd, gweithdai neu 
weithio o gartref. 

• Yn sicr, gallwch fynd yn fudr ac yn oer ar safle adeiladu mewn rhai swyddi, ond mae digon o 
waith yn digwydd mewn swyddfa, neu o gysur cab peiriant sydd wedi’i aerdymheru. 

• Mae sgiliau fel datrys problemau, cyfathrebu, meddwl yn feirniadol a chreadigrwydd yn 
bwysicach na chryfder corfforol yn y diwydiant adeiladu modern. 
 

3. Chwedl – Mae adeiladu yn wael i’r amgylchedd 
Chwalwyr 
• Mae llawer o yrfaoedd adeiladu yn canolbwyntio ar dechnolegau gwyrdd a chynaliadwyedd, 

gan sicrhau bod yr amgylchedd yn cael ei warchod yn ystod y broses adeiladu. 
• Mae’r diwydiant adeiladu yn croesawu arferion gwaith cynaliadwy, gan ddefnyddio 

deunyddiau ecogyfeillgar ac ynni adnewyddadwy i leihau ei ôl-troed carbon. Rydym yn 
adeiladu tyrbinau gwynt, yn gosod paneli solar ac yn ôl ffitio cartrefi – mae gweithio ym 
maes adeiladu yn golygu creu byd mwy cynaliadwy, ecogyfeillgar i bob un ohonom. 

• Defnydd o ynni, defnydd o ddeunyddiau niweidiol, ecoleg, llygredd, rheoli gwastraff a rheoli 
dŵr yw rhai o’r ystyriaethau sy’n rhan o ddyluniad adeilad newydd. Er enghraifft, defnyddio 
paneli solar i leihau biliau ynni neu bont ar draws traffordd newydd i alluogi bywyd gwyllt, 
fel draenogod a moch daear, i groesi’n ddiogel. 

 

4. Chwedl – Mae adeiladu i ddynion yn unig 
Chwalwyr 
• Mae dros 420,000 o fenywod yn gweithio ym maes adeiladu yn y DU. 
• Mae menywod sy’n gweithio ym maes adeiladu yn cael eu cyflogi mewn llawer o rolau 

diddorol ac amrywiol, gan gynnwys Peirianwyr Sifil (16% o’r holl Beirianwyr Sifil) a Phenseiri 
(28% o’r holl Benseiri). 

• Mae menywod yn cyfrif am tua 14% o’r diwydiant, mae 37% o’r dechreuwyr o addysg uwch 

yn fenywod, ac mae cyfran y menywod mewn rolau uwch wedi treblu ers 2005. Mae 
hynny’n fwy nag erioed, a bydd y niferoedd hynny ond yn parhau i dyfu. 
 

5. Chwedl – Cyfleoedd cyfyngedig sydd ar gyfer dilyniant gyrfa mewn 
adeiladu 

Chwalwyr 
• Gyrfa mewn adeiladu yw’r hyn rydych chi’n neud ohoni. Gallwch chi ddechrau fel prentis 

neu lafurwr, gan ennill profiad ar hyd y ffordd i ddod yn arbenigwr yn eich maes. O’r fan 
honno fe allech chi ddod yn rheolwr neu’n feistr ar grefft â mwy o gyfrifoldebau, a’r cyflog 
uwch a ddaw yn ei sgil. 

• Mae llawer o bobl yn symud ymlaen o lefel iau i redeg eu busnes eu hunain yn gyflym. 
 

6. Chwedl – Nid yw’r diwydiant adeiladu yn croesawu technoleg 
Chwalwyr 
• Mae adeiladu modern yn datblygu ac yn defnyddio peth o’r dechnoleg ddiweddaraf gan 

gynnwys Dylunio â Chymorth Cyfrifiadur (CAD) a nanotechnoleg. 
• Â’r defnydd o Fodelu Gwybodaeth Adeiladu (BIM), roboteg, dronau a realiti rhithiol a realiti 

estynedig, mae adeiladu wrth galon arloesi. 
 

7. Chwedl – Gwaith llaw yw prentisiaethau mewn adeiladu 
Chwalwyr 
• Dechreuodd llawer o reolwyr adeiladu a gweithwyr adeiladu proffesiynol eraill eu 

gyrfaoedd fel prentisiaid. 
• Prentisiaethau yw’r llwybr profedig i adeiladu am reswm. Rydych chi’n ennill wrth ddysgu, 

yn cael profiad ymarferol hanfodol wrth gael eich mentora gan weithwyr proffesiynol y 
diwydiant, a bydd eich cymhwyster cydnabyddedig yn arwain at yrfa sy’n talu’n dda. 
Gallech hyd yn oed ddilyn prentisiaeth gradd, sy’n golygu ennill gradd heb unrhyw ffioedd 
dysgu! 

• Mae llawer o rolau o fewn y diwydiant yn cynnig prentisiaeth o waith llaw corfforol i rai 
mewn swyddfa, mae’r cyfleoedd yn ddiddiwedd! 

 
8. Chwedl – Nid yw gyrfa mewn adeiladu’n ddiddorol iawn 
Chwalwyr 
• Pan fyddwch chi’n gweithio ym maes adeiladu, rydych chi’n cael datrys problemau, helpu i 

dyfu eich cymuned, a bod yn rhan o adeiladu’r hyn a allai ddod yn adeiladau a strwythurau 
enwog a hanesyddol. Ydych chi’n meddwl bod y bobl a adeiladodd The Shard erioed wedi 
blino ar yr olygfa honno? 

• Y peth gorau am adeiladu yw bod rhywbeth at ddant pawb. Os yw’n well gennych ddysgu 
ymarferol a’ch bod am ymdrochi’n llwyr, gallwch wneud prentisiaeth, hyfforddeiaeth neu 
gael profiad gwaith. I’r rhai sydd â mwy o feddwl academaidd, mae ystod eang o gyrsiau 
coleg a gradd. Defnyddiwch Chwilotwr Gyrfa Am Adeiladu i ganfod beth sydd orau i chi. 

• Ym mhob rôl swydd mae bob amser rhywbeth newydd i'w ddysgu o brofiad bob dydd. Bydd 
llawer o gwmnïau’n darparu hyfforddiant sgiliau a thechnoleg yn y gwaith i’ch cadw’n 
brysur trwy gydol eich cyflogaeth. 

